Marathon
[Mae yna sleidiau Ppt i gyd-fynd â’r stori ond does dim rhaid eu defnyddio]

Sleid 1: Marathon Boston, athletwyr mewn cadair olwyn
Pa mor hir ydy ras Marathon? (42.195 km  neu 26.2 milltir) Mae’n rhaid ymarfer yn galed iawn er mwyn cymryd rhan mewn ras Marathon. Mae pob mathau o bobl yn cymryd rhan mewn Marathon. Mae yna athletwyr mewn cadair olwyn yn cymryd rhan yn y Marathon. Mae nhw’n gweithio’n galed iawn i fagu cyhyrau cryf yn eu breichiau a’u hysgwyddau er mwyn gallu gwthio’i hunain yn gyflym a di-stop am 26.2 o filltiroedd.
Sleid 2: Samuel Wanjiru, enillydd y fedal aur yng Ngemau Olympaidd Beijing 2008
Enillodd Samuel Wanjiru o Kenya y fedal aur yn y Gemau Olympaidd yn 2008. Gorffennodd y Marathon mewn amser cyflym iawn – 2 awr 6 munud a 32 eiliad, sef record Olympaidd newydd.

Sleid 3: Paula Radcliffe a ffeithiau amdani
Paula Radcliffe ydy un o’r merched gorau erioed i redeg y Marathon. Mae hi’n dal y record byd ers 2003*. Mae hi wedi ennill Marathon Llundain dair gwaith, Marathon Efrog Newydd ddwywaith ac wedi ennill Marathon Chicago. Mae athletwyr marathon gorau’r byd yn treulio blynyddoedd lawer o’u bywydau yn paratoi ac ymarfer ar gyfer rasys enwoca’r byd.

Nid athletwyr gorau’r byd yn unig sy’n rhedeg yn Marathon Llundain – yn 2012 roedd yna 37,500 o redwyr! Roedd rhai ohonyn nhw’n gwisgo gwisg ffansi, rhai ohonyn nhw’n rhedeg tra’n sownd i rywun arall, ac roedd rhai ohonyn nhw’n cerdded y rhan fwyaf o’r ffordd. Ond, roedden nhw i gyd yn y ras. Roedden nhw i gyd yn rhan o Farathon Llundain. 

Sleid 4: Geiriau’r adnod
Yn y Beibl mae Paul yn dweud bod bywyd fel Cristion yn debyg i ras – ras hir fel ras Marathon. Mae’r ras yn cychwyn y diwrnod dych chi’n dod i gredu’n Iesu Grist ac yn gorffen ar ddiwedd eich bwyd. Nid ras fer – fel ‘sprint ‘ ydy bywyd y Cristion. Mae’n rhaid dal ati i garu Iesu drwy’ch bywyd i gyd. Weithiau mae bywyd yn anodd. Dro arall mae bywyd yn haws. Ond drwy’r cyfan mae’n rhaid dal ati i gredu yn Iesu.

Dyma eiriau Paul un o ffrindiau Iesu,

Dw i wedi ymladd yn galed, dw i wedi rhedeg y ras i'r pen, a dw i wedi aros yn ffyddlon. (2 Timotheus 4:7)
Hefyd, fel Marathon Llundain, nid ras i ychydig o bobl sbesial ydy’r bywyd Cristnogol. Mae Iesu wrth ei fodd yn gweld pobl o bob math, yn gwisgo pob math o ddillad, o bob math o wledydd yn dod i gredu ynddo.

Cofiwch felly fod Iesu’n croesawu pawb i mewn i ras y bywyd Cristnogol.
Top of Form

	


Bottom of Form

Top of Form

Bottom of Form

Top of Form

Gweddi: Gweddi’r Arglwydd 

Neu

Gweddïwn: Ein Tad, diolch i ti am eiriau Paul sy’n atgoffa ni fod bywyd fel Cristion yn debyg i farathon nid ‘sprint’. Rhaid i ni ddal i gredu drwy’n bywyd a wedyn cawn ein gwobr yn y nefoedd – sef bywyd am byth gyda ti, ein Tad. Helpa ni i gofio am eiriau Paul bob tro dyn ni’n gweld ras Marathon. Amen.

